
O meu nome e Antía Carro Méndez e vou contar a historia da miña avoa. 

Comeza na súa infancia, que non foi nada sinxela, como a de calquera nena da súa idade naqueles 

tempos. Foi filla única e xa desde moi pequena tivo que aprender a coidarse e a valerse por si soa 

porque a súa nai faleceu cando tiña tan so seis anos e o seu pai estaba todo o día traballando, sacan-

do adiante a súa granxa. 

Desde ben pequena aprendeu o valor do traballo: tiña que colaborar nas tarefas domésticas e tamén 

nos traballos da granxa para axudarlle ao seu pai. Esos eran os traballos que se supón que tiña que 

facer unha muller naqueles tempos, polo que a miña avoa nunca se interesou por outras cousas. 

Tampouco foi á escola. O seu pai sempre lle dicía: " Ti debes quedar aquí coidando da casa mentres 

eu me ocupo das vacas e non podes ir á escolaporque o teu traballo son as tarefas da casa". 

Xa con vinte anos casou co meu avó, que comezou a traballar na granxa do seu sogro. Esto non 

supuxo moito cambio na vida da miña avoa pois os dous opinaban que o que ela debía facer era 

quedar na casa facendo as tarefas domésticas. 

Esa granxa familiar que tiñan pasou logo ás mans do meu avó cando o pai da miña avoa morreu. A 

razón pola que a granxa pasou ás súas mans foi porque o seu pai consideraba que unha "cousa tan 

grande" non podía ser manexada por unha muller, que ela non sería capaz de sacala adiante. A esto 

ela non dixo nada pois pola educación que recibira víao como algo normal. 

Ao día de hoxe e cos cambios que houbo na forma de pensar, á miña avoa gustaríalle ter ido á esco-

la e non so ocuparse da casa. Pensa tamén que tería sido capaz de sacar adiante a granxa, ao contra-

rio do que os homes opinaban. 

As mulleres si que poden conseguir o que se propoñen. 

